
enubuhan  Kumpulan
Kerja Fraud Perakaunan
(KKFP) merupakan lang-
kah strategik dalam
memperkukuh usaha negara
mendapatkan semula wang dan
aset hasil jenayah rasuah serta
penyelewengan yang di-
sembunyikan di luar negara.
Ketua  Pesuruhjaya
Suruhanjaya  Pencegahan
Rasuah Malaysia (SPRM), Tan
Sri Azam Baki berkata, tindakan
menangani kes kehilangan wang
negara hasil jenayah bersindiket
yang melibatkan pelbagai pihak
bukan tugas mudah.

Namun, katanya, dengan pe-
nubuhan KKFP ini, ia dapat me-
nyekat kebocoran dan me-
mulangkan semula harta-harta
yang dicuri,

“Contohnya pagi tadi (Isnin)
dalam taklimat berkaitan isu

1Malaysia Development Berhad
(1MDBY), banyak yang perlu di-
buat dan ia bukan kerja mudah
dan memerlukan kepakaran,”
katanya pada sidang akhbar se-
lepas Majlis Peluncuran KKFP di
Royal Chulan, di'sini padd lsnin.

Hadir sama, Ketua Audit
Negara, Datuk Seri Wan Suraya
Wan Mohd Radzi dan Akauntan

Negara, Nor Yati Ahmad.

KKFP diterajui oleh tujuh
agensi iaitu Jabatan Audit
Negara (JAN), SPRM, Jabatan
Akauntan Negara Malaysia
(JANM), Lembaga Hasil Dalam
Negeri Malaysia (LHONM),
Suruhanjaya Syarikat Malaysia
(SSM), Universiti Teknologi Mara
(UITM) dan Institut Akauntan

Malaysia (MIA) yang berperanan
sabagai platform kerjasama stra-
tegik rentas agensi dalam usaha
membanteras jenayah penipuan
perakaunan secara menyeluruh.

Mengulas lanjut mengenai
skandal 1MDB, Azam menyifat-
kan ja sebagai kes yang kom-
pleks dan mencabar kerana ke-
banyakan aset yang dicuri

kesan aset negara hilang

berada di luar negara.
“Kepakaran ahli KKFP akan
digunakan sepenuhnya dalam
pengesanan aset melibatkan ker-
jasama antarabangsa,” ujamya.
Tambahnya, KKFP mem-
fokuskan kepada aspek pe-
mulangan hasil dengan jangkaan
impak posttif dapat dilinat dalam

~ fempon enam bulan akan datang.

Sementara itu, Azam ber-
kata, negara kerugian RM277
bilion bagi tempoh lima tahun
akibat jenayah rasuah.

Menurutnya, statistik tu di-
rekodkan bagi tempoh 2018 se-
hingga 2023 berdasarkan
anggaran Kumulatif Keluaran
Dalam Negara Kasar (KDNK).

Menurutnya, ia-bersamaan
purata RM55 bilion setahun dan
merupakan satu angka yang
amat membimbangkan.

“Tipologi rasuah kini jauh le-
bih kempleks dan rumit, Apa
yang lebih membimbangkan,
hampir kesemua taktik penipuan
ini melalul proses dan sistem
perakaunan dan pengauditan,”
katanya.




